
Postovani drzavni sekretare Blinken,

PiSemo Vam kako bismo izrazili zabrinutost zbog odluke Visokog predstavnika Schmidta od 2.
oktobra u vezi sa izbornim zakonom u Bosni i Hercegovini, kao i njenim uznemiruju¢im politickim
posljedicama.

Prema izjavama samog Visokog predstavnika Schmidta, njegova neblagovremena odluka — koja je
donesena na dan izbora, krse¢i ,,Kodeks dobrog vladanja u izbornim pitanjima‘* Venecijanske
komisije — osmisljena je da zadovolji predmet Ljubi¢, u kojem je tuzitelj pokrenuo pitanje
,legitimnog® predstavljanja bosanskih Hrvata. Premijer Plenkovié i gospodin Covi¢ pozdravili su
reformsku inicijativu Visokog predstavnika Christiana Schmidta, navode¢i da ¢e ona pomoc¢i ,,da se
osigura legitimno predstavljanje Hrvata u Federalnom parlamentu.*

Implikacija je bila da je odluka Visokog predstavnika osmisljena da umiri hrvatske nacionaliste u
BiH i Hrvatskoj, dodatno produbljujuci etnicke podjele, a pritom potpuno ignorirajuci presude
Evropskog suda za ljudska prava u kojima se dosljedno poziva na demokratske reforme.

Cini se da je odluka kojom se udovoljava nacionalistima zasnovana na principu ,,funkcionalnosti*,
jer su stranacki lideri HDZ-a i SNSD-a u suprotnom prijetili bojkotom izbora, odnosno
otcjepljenjem.

Ali, koja ¢e biti konac¢na cijena tako omogucene ,,funkcionalne* vlade? Nakon izbora, dok se vlada
formira, koalicionim dokumentom koji su usaglasili osam stranackih lidera, zajedno sa

g. Coviéem (HDZ) i g. Dodikom (SNSD), o¢igledno se kr$e demokratski standardi EU stavljanjem
naglaska na , konstitutivne narode.* Nadalje, u dokumentu se ne spominje ¢lanstvo BiH u NATO-u,
s o¢iglednim ciljem da se udovolji SNSD-u g. Dodika.

U presudi ESLJP u predmetu Zorni¢ izrazeno je ocekivanje da ¢e se ,,bez daljeg odlaganja postici
demokratski dogovori za ,,politicku demokratiju®... ,,bez diskriminacije po osnovu etnicke
pripadnosti i bez davanja posebnih prava konstitutivnim narodima, a isklju¢ujuéi manjine ili
gradane Bosna i Hercegovina” (¢l. 43). Dakle, odlukom Visokog predstavnika i novopotpisanim
dokumentom (koalicionim sporazumom) prekr§ena je ova presuda.

Odluka Visokog predstavnika i naglasak koalicionog sporazuma na , konstitutivnim narodima*
takoder su direktno u suprotnosti sa zaklju¢kom Vijeca EU kojim je BiH dodijeljen status kandidata
za Clanstvo u EU. U zakljucku Vije¢a EU se navodi da “ne treba poduzeti nijedan zakonodavni ili
politicki korak koji bi otezao provedbu presude Sejdi¢-Finci i slicnih presuda ESLIJP ili dodatno



produbio podjele.*

Medutim, nespominjanje pridruzivanja NATO-u u koalicionom dokumentu razlog je za jo§ vecu
zabrinutost. Nezakonita i nehumana invazija Ruske Federacije na Ukrajinu i njeno dokumentovano
uplitanje u pitanja na Balkanu bili su primarni motivirajuci faktor za odluku da se BiH dodijeli
status kandidata za ¢lanstvo u EU. Generalni sekretar NATO-a Jens Stoltenberg nedavno je
upozorio svijet na maligne namjere Rusije na Balkanu.

Clanstvo u NATO-u je kljuéno za o¢uvanje suvereniteta i teritorijalnog integriteta BiH u narednim
godinama. Izostavljanje NATO-a iz koalicionog dokumenta je ustupak Miloradu Dodiku koji je
davao izjave podrske Ruskoj Federaciji prije i tokom invazije na Ukrajinu. G. Dodik je izjavljivao
da postuje Putina i tvrdio da je invazija na Ukrajinu ,,opravdana.*

Podsjetimo, prosle godine je predsjednik Republike Srpske Milorad Dodik prijetio formiranjem
vlastite vojske 1 otcjepljenjem. Hrvatski nacionalisti u BiH su sa svoje strane predlagali formiranje
tre¢eg entiteta u BiH ako se ne udovolji njihovom zahtjevu za ,,legitimnim* predstavnikom. Ova
separatisticka retorika odjekuje ratnim ciljevima ,,Velike Srbije®, odnosno ,,Velike Hrvatske* iz
devedesetih. Udovoljavanjem nacionalistima izbornim zakonom i izostavljanjem NATO-a iz
koalicionog dokumenta slabe se tradicionalne probosanske stranke i ozbiljno se podriva BiH u
najgorem mogucem trenutku kada ona treba da se ujedini protiv ruskog uplitanja u regiji.

U tradiciji konstruktivnog neslaganja, koju je ¢ak i unutar americkog Ministarstva vanjskih poslova
ohrabrivao ,kanal neslaganja“ koji je 1971. godine uspostavio Drzavni sekretar William Rogers, na
kraju ponovo pitamo koja je cijena ovog vanjskopolitickog cilja, posebno u slucaju izbornog
zakona, nakon pregovora u BiH i Hrvatskoj u posljednje dvije godine? Nagradeni su oni koji su
nacionalistiCkom retorikom i prijetnjama otcjepljenjem kocili izgradnju drzave u BiH, a najvjernije
saveznike su nasli u Ruskoj Federaciji. Oni koje su SAD sankcionirale sada donose odluke koje su
Stetne za buduénost BiH.

Ovom ,,nagradom* je protracen svaki napredak koji je BiH postigla u protekle dvije decenije na
putu ka EU, NATO-u, ustavnoj reformi i demokratiji. Stoga apeliramo na vas da reagirate na ovu
egzistencijalnu krizu tako Sto ¢ete oStro osuditi secesionisticku retoriku i stati uz jedinstvenu,
suverenu Bosnu i Hercegovinu, podrzavajuci njenu buduénost u EU i NATO-u kao demokratske
nacije.

Hvala Vam na razumijevanju.

